
Agra
   a Ruta monumental destaca sobre de todo a 

praia de Carnota que deita a súa media lúa de 
sete quilómetros de longo e case cincocentos me-
tros de largo no punto máximo. Area fina e ventos 
do sudoeste crean un cordón de dunas fixas que 
só se racha no sector setentrional coas mareas. 
Entra o mar por estas canles asolagando treme-
dais de fecunda vida: santuarios de biodiversi-
dade como a Berberecheira ou a Cangrexeira, 
incluídas nos Lugares de Interese Comunitario 
(LIC) Carnota-O Pindo, salientable zona de 
invernada de aves. Tamén sobresaen os hó-
rreos de Carnota e Lira. Os dous posúen 22 
pares de esteos e tornarratos cos que se 
achegan aos 35 metros de lonxitude, divi-
didos interiormente en tres compartimen-
tos. Ambos hórreos pertencen á reitoral 
das respectivas freguesías e intégranse 
xunta a igrexa parroquial, a casa do 
cura e o pombal nun conxunto arqui-
tectónico de galega monumentalida-
de como a igrexa de Santa Comba 
(Carnota) que loce a súa torre cam-
panario sobre a edificación de es-
tilo barroco clasicista fundada no 
ano 1775.
O Camiño da Agra segue as ro-
deiras do carro que utilizaban os 
campesiños. Da fertilidade da 
veiga contigua ás marismas 
de Carnota dá testemuño a 
calidade e grande cantidade 
de hórreos ou cabaceiras 
para gardar as colleitas.

Ruta Monumental. Ruta da Agra

N


